
Broj: SuPK-00-1162/26-I 
Brčko, 9.10.2026. godine 
 
 

Z A P I S N I K 
sa 283. sjednice Pravosudne komisije Brčko distrikta BiH 

održane 4.9.2026. godine, u 08.30 sati sa sljedećim 
 

 
D n e v n i m    r e d o m 

 
1. Usvajanje zapisnika sa 282. redovne sjednice Pravosudne komisije Brčko distrikta BiH;  
(izvjestilac: Rade Mitrović)  
2. Prijedlog Zakona o izmjenama i dopunama Zakona o vanparničnom postupku;  
(izvjestilac: Vuk Lučić)  
3. Razmatranje i usvajanje Izvještaja o radu Apelacionog suda Brčko distrikta BiH za period od 
01.01.2026.-30.06.2026. godine;  
(izvjestilac: Damjan Kaurinović)  
4. Razmatranje i usvajanje Izvještaja o radu Osnovnog suda Brčko distrikta BiH za period od 
01.01.2026.-30.06.2026. godine;  
(izvjestilac: Dragan Tomaš)  
5. Razmatranje i usvajanje Izvještaja o radu Tužilaštva Brčko distrikta BiH za period od 
01.01.2026.-30.06.2026. godine;  
(izvjestilac: Vladimir Tepavčević)  
6. Razmatranje i usvajanje Izvještaja o radu Pravobranilaštva Brčko distrikta BiH za period od 
01.01.2026.-30.06.2026. godine;  
(izvjestilac: Dejan Đurović)  
7. Donošenje odluke o formiranju Radne grupe za izradu prijedloga Zakona o izmjenama i 
dopunama Zakona o upravnim sporovima Brčko distrikta BiH;  
(izvjestilac: Rade Mitrović)  
8. Razmatranje žalbe Svetozara Vasiljevića, izjavljene protiv Javnog konkursa za popunjavanje 
upražnjenih radnih mjesta u pravosuđu Brčko distrikta BiH, broj: SuPK-01-889/26-I od 
07.08.2026. godine;  
(izvjestilac: Rade Mitrović)  
9. Nominacija predstavnika u Radnu grupu za razmatranje inicijative za reformu žalbenog 
parničnog postupka na nivou BiH;  
(izvjestilac: Rade Mitrović)  
10. Donošenje odluke o imenovanju Komisija za zapošljavanje po raspisanom Javnom konkursu  
broj: SuPK-01-889/26-I od 07.08.2026. godine;  
(izvjestilac: Rade Mitrović)  
11. Donošenje odluke o imenovanju Komisija za zapošljavanje po raspisanom Javnom konkursu  
broj: SuPK-01-913/26-I od 07.08.2026. godine;  
(izvjestilac: Rade Mitrović)  
12. Verifikacija rješenja o prestanku radnog odnosa Branki Stevanović, referentu operateru-
asistentu u Osnovnom sudu Brčko distrikta BiH;  

(izvjestilac: Rade Mitrović)  
13. Organizacija seminara za službenike i namještenike u pravosuđu Brčko distrikta BiH, na 
temu: „Vještine komunikacije sa  strankama – savremena poslovna komunikacija“;  
(izvjestilac: Rade Mitrović)  
14. Organizacija seminara za službenike i namještenike u pravosuđu Brčko distrikta BiH, na 
temu: „Rodna ravnopravnost u institucijama pravosuđa (uključujući rodno osjetljivu 
komunikaciju, seksualno uznemiravanje, radno okruženje i rodna diskriminacija i dr.)“ ;  
(izvjestilac: Rade Mitrović)  
15. Razmatranje Molbe za pomilovanje osuđene M.H.;  
(izvjestilac: Rade Mitrović)  
16. Usvajanje zaključnog izvještaja o obavljenom radu za opšte dobro na slobodi osuđenog I.O.;  
(izvjestilac: Rade Mitrović)  
17. Razno. 
 
 
PRISUTNI SU: 
1. SAFET PIZOVIĆ, predsjednik Komisije, 
2. MIRSAD ĆEMAN, sudija Ustavnog suda BiH, (putem telefonske veze), 
3, DAMJAN KAURINOVIĆ, predsjednik Apelacionog suda Brčko distrikta BiH, 
4. DRAGAN TOMAŠ, predsjednik Osnovnog suda Brčko distrikta BiH, 
5. VLADIMIR TEPAVČEVIĆ, v.d. glavnog tužiocaTužilaštva Brčko distrikta BiH, 
6. DEJAN ÐUROVIĆ, pravobranilac Pravobranilaštva Brčko distrikta BiH, 
7. MEHMED BEČIĆ, član Komisije iz reda građana, 
8. MILIVOJ VASIĆ, član Komisije iz reda građana, 
9. IVAN LOVRIĆ, član Komisije iz reda građana (putem telefonske veze). 
 
 
Sjednica počela u 08.33 sati. 
 
Konstatuje se da sjednici prisustvuje devet članova Komisije, od kojih dva člana prisustvuju 
posredstvom telefonskog uključenja. Sjednici  prisustvuje i sekretar Komisije Rade Mitrović. 
 
Predsjednik Komisije otvara 283. redovnu sjednicu Pravosudne komisije sa predloženim 
dnevnim redom, s tim što predlaže da se isti dopuni na način da se iza predložene tačke 9. dodaju 
nove tačke 10. i 11. koje glase: „Tačka 10. Donošenje Odluke o imenovanju Disciplinske 
komisije za provođenje disciplinskih   postupaka protiv službenika i namještenika u pravosuđu 
Brčko distrikta BiH“  „Tačka 11. Donošenje Odluke o davanju saglasnosti na Odluku o izmjeni 
Odluke o izgledu i upotrebi  službenih legitimacija i identifikacionih kartica u  Tužilaštvu Brčko 
distrikta BiH, broj: A-685/2018 od 28. 08. 2026. godine.“ Slijedom predloženih dopuna, 
numeracija tačaka se pomjera, tako da tačka dosadašnje tačke 17. Razno, postaje tačka 19. 
 
Predloženi i dopunjeni dnevni red je usvojen jednoglasno, bez primjedbi. 
 
Prelazi se na prvu tačku dnevnog reda. 
 
 

1. Usvajanje zapisnika sa 282. redovne sjednice Pravosudne komisije Brčko distrikta 
BiH 

 
Nakon razmatranja zapisnika konstatuje se da je zapisnik sa 282. redovne sjednice Pravosudne 
komisije usvojeni jednoglasno, bez primjedbi. 

 
     2. Prijedlog Zakona o izmjenama i dopunama Zakona o vanparničnom postupku 

Konstatuje se da je sjednici u 08.35h pristupio Vuk Lučić, sudija Apelacionog suda Brčko 
distrikta BiH, predsjednik Radne grupe za izradu prijedloga Zakona o izmjenama i dopunama 
Zakona o vanpraničnom postupku  (izvjestilac po ovoj tački). 
 
Nakon obrazloženja prijedloga Zakona, izvjestilac je u ime Radne grupe uputio inicijativu prema 
Komisiji, sadržanu u Informaciji koja je dostavljena u prilogu Zakona. 
 
Izvjestilac po predmetnoj tački Vuk Lučić, napustio je sjednicu u 08.46 sati. 
 
Konstatuje se da je Komisija, nakon izlaganja izvjestioca po ovoj tački i provedene diskusije, 
jednoglasno utvrdila Prijedlog zakona o izmjenama i dopunama Zakona o vanparničnom 
postupku, na način da se nakon dorade od strane Radne grupe u skladu sa diskusijom na sjednici,  
konačan tekst, uz prethodno pribavljena mišljenja, uputi u skupštinsku proceduru.  
 
Odlučujući o inicijativi sadržanoj u Informaciji koja je dostavljena od strane Radne grupe,  
Komisija je jednoglasno donijela zaključak kojim se  nalaže Stručnoj službi da za neku od 
narednih sjednica  pripremi mišljenje u pogledu potrebe za iniciranjem postupka formiranja 
posebne interresorne radne grupe sa zadatkom da analizira potrebu za dodatnim normativnim i 
institucionalnim rješenjima u ovoj oblasti, ili uspostavljanja komunikacije sa nadležnim 
odjeljenjima sa cijem usklađivanja komplementarnih propisa iz ove oblasti, posebno u dijelu koji 
se odnosi na provođenje pravosnažnih sudskih odluka o utvrđivanju mjesta i vremena rođenja. 

 
3. Razmatranje i usvajanje Izvještaja o radu Apelacionog suda Brčko distrikta BiH za 

period od 01.01.2026.-30.06.2026. godine 
 
Predsjednik Damjan Kaurinović obrazložio je Izvještaj o radu Apelacionog suda Brčko distrikta 
BiH za period od 01.01.2026 godine do 30.06.2026. godine. 
 
Nakon toga se konstatuje da je Izvještaj o radu Apelacionog suda Brčko distrikta BiH za period 
od 01.01.2026. godine do 30.06.2026. godine usvojen jednoglasno, bez primjedbi. 
 
 

4. Razmatranje i usvajanje Izvještaja o radu Osnovnog suda Brčko distrikta BiH za 
period od 01.01.2026.-30.06.2026. godine;  

 
Predsjednik Dragan Tomaš obrazložio je Izvještaj o radu Osnovnog suda Brčko distrikta BiH za 
period od 01.01.2026. godine do 30.06.2026. godine. 
 
Nakon toga se konstatuje da je Izvještaj o radu Osnovnog suda Brčko distrikta  BiH za period od 
01.01.2026. godine do 30.06.2026. godine usvojen jednoglasno, bez primjedbi. 
 
 

5. Razmatranje i usvajanje Izvještaja o radu Tužilaštva Brčko distrikta BiH za period 
od 01.01.2026.-30.06.2026. godine;  

  
 
Zamjenik glavnog tužioca Vladimir Tepavčević  obrazložio je Izvještaj o radu Tužilaštva Brčko 
distrikta  BiH za period od 01.01.2026. godine do 30.06.2026. godine. 

 
Nakon toga se konstatuje da je Izvještaj o radu Tužilaštva Brčko distrikta BiH za period od 
01.01.2026. godine do 30.06.2026. godine usvojen jednoglasno, bez primjedbi. 
 



 4 

 
6. Razmatranje i usvajanje Izvještaja o radu Pravobranilaštva Brčko distrikta BiH za 

period od 01.01.2026.-30.06.2026. godine;  
 
Pravobranilac Dejan Đurović obrazložio je Izvještaj o radu Pravobranilaštva Brčko distrikta BiH 
za period od 01.01.2026. godine do 30.06.2026. godine. 
 
Nakon toga se konstatuje da je Izvještaj o radu Pravobranilaštva Brčko distrikta BiH za period od 
01.01.2026. godine do 30.06.2026. godine usvojen jednoglasno, bez primjedbi. 
 

7. Donošenje odluke o formiranju Radne grupe za izradu prijedloga Zakona o 
izmjenama i dopunama Zakona o upravnim sporovima Brčko distrikta BiH 

 
Nakon obrazloženja i provedene diskusije, Komisija je jednoglasno donijela sljedeću 
 

O D L U K U 
 

Član 1 
 

 Formira se Radna grupa za izradu prijedloga Zakona o izmjenama i dopunama Zakona o 
upravnim sporovima Brčko distrikta BiH (u daljem tekstu: Radna grupa), u sastavu:  

 
1. Robert Jović, sudija Apelacionog suda Brčko distrikta BiH, predsjednik; 

 
2. Alisa Musić, sudija Osnovnog suda Brčko distrikta BiH, član; 

 
3. Jelena Milovanović, stručni saradnik za poslove upravljanja privremeno oduzetom 

imovinom u Brčko distriktu BiH, član. 
 

Član 2 
 

Radna grupa je dužna da svoj rad organizuje van radnog vremena. 
                                   

Član 3 
 
          Smjernice za izradu prijedloga propisa: prilikom izrade prijedloga Zakona o izmjenama i 
dopunama Zakona o upravnim sporovima Brčko distrikta BiH, izvršiti detaljnu analizu trenutnog 
stanja u ovoj oblasti u Brčko distriktu BiH, kao i analizu propisa entiteta i susjednih država, 
eventualnih zaključaka sa Panela za ujednačavanje sudske prakse iz građanske oblasti, kojima je 
uređena predmetna materija, a sve u cilju unapređenja zakonskih rješenja, te predložiti konkretne 
normativne prijedloge za ovaj propis.                                                                          

Član 4 
 

Rok za izradu: Radna grupa je dužna, u skladu sa Odlukom o proceduri i izradi propisa iz 
nadležnosti Pravosudne komisije („Službeni glasnik Brčko distrikta BiH“, broj: 49/14), nakon 
sačinjavanja nacrta i sprovođenja postupka konsultacija, prijedlog propisa iz člana 1 ove odluke 
utvrditi i dostaviti Stručnoj službi Pravosudne komisije zajedno sa obrazloženjem i potpisanim 
zapisnicima o radu u roku od 2 (dva) mjeseca, odnosno, u periodu od 14. 9. 2026. godine do 14. 
11. 2026. godine.  

Član 5 
 
(1) Za rad van radnog vremena članovi Radne grupe imaju pravo na novčanu naknadu shodno 

Zakonu o službenicima i namještenicima u pravosuđu Brčko distrikta BiH. 

(2) Novčana naknada iz stava (1) utvrdiće se kao mjesečna naknada u iznosu od 10% prosječne 
bruto plate zaposlenih u pravosuđu isplaćene za mjesec koji prethodi mjesecu u kojem se 
isplaćuje naknada. 

(3) Odluku o isplati novčane naknade istekom svakog mjeseca donosi predsjednik Pravosudne 
komisije Brčko distrikta BiH, srazmjerno vremenu provedenom u radu. 

 
Član 6 

 
          Ova odluka stupa na snagu danom donošenja.  
 

Obrazloženje 
 

Na 283. redovnoj sjednici Pravosudne komisije Brčko distrikta BiH, održanoj dana 4. 9. 
2026. godine, razmatrana je dinamika normativnih aktivnosti predviđenih Planom rada 
Pravosudne komisije Brčko distrikta BiH za 2026. godinu. S tim u vezi, u tekućoj godini 
planirana je izrada prijedloga Zakona o izmjenama i dopunama Zakona o upravnim sporovima 
Brčko distrikta BiH. Imajući u vidu navedeno, Pravosudna komisija Brčko distrikta BiH je 
donijela odluku o formiranju Radne grupe za izradu prijedloga ovog propisa. Nakon što je 
predmetno pitanje razmotreno u smislu sastava radne grupe i načina rada (članovi Radne grupe, 
smjernice za izradu, rokovi za izradu propisa), na osnovu odredaba navedenih u uvodu, odlučeno 
je kao u izreci ove odluke. 

 
 

8. Razmatranje žalbe Svetozara Vasiljevića, izjavljene protiv Javnog konkursa za 
popunjavanje upražnjenih radnih mjesta u pravosuđu Brčko distrikta BiH, broj: 
SuPK-01-889/26-I od 07.08.2026. godine 

 
 
Konstatuje se da se predsjednik Komisije izuzima od razmatranja i odlučivanja po ovoj tački, i 
da sjednicom predsjedava Dejan Đurović, potpredsjednik Komisije i pravobranilac 
Pravobranilaštva Brčko distrikta BiH. 
 
Nakon obrazloženja, Komisija je jednoglasno donijela sljedeću 
 

O D L U K U 
 
Žalba Svetozara Vasiljevića, izjavljena protiv Javnog konkursa za popunjavanje upražnjenih 
radnih mjesta u pravosuđu Brčko distrikta BiH, broj: SuPK-01-889/26-I od 07.08.2026. godine, 
ODBACUJE SE kao nedopuštena. 
 
Konstatuje se da predsjednik Komisije ponovo učestvuje u radu sjednice. 

  
 

9.  Nominacija predstavnika u Radnu grupu za razmatranje inicijative za reformu 
žalbenog parničnog postupka na nivou BiH;  

 
Nakon obrazloženja, Komisija je razmotrila molbu za nominaciju jednog člana i jednog 
zamjenskog člana u Radnu za razmatranje inicijative za reformu žalbenog parničnog postupka na 
nivou BiH, i jednoglasno odlučila da za člana Radne grupe nominuje Dejan Đurović, 
pravobranilac Pravobranilaštva Brčko distrikta BiH, a kao zamjenski član Rade Mitrović, 
sekretar Pravosudne komisije Brčko distrikta BiH. 

10. Donošenje Odluke o imenovanju Disciplinske komisije za provođenje disciplinskih   
postupaka protiv službenika i namještenika u pravosuđu Brčko distrikta BiH 

 
Nakon obrazloženja i provedene diskusije Komisija jednoglasno donosi sljedeću 
 

O D L U K U 
 

  I Ovom odlukom imenuje se Disciplinska komisija za provođenje disciplinskih 
postupaka protiv službenika i namještenika u pravosuđu Brčko distrikta BiH, u sastavu: 
 

1. Jasmin Suljić, sekretar Tužilaštva, predsjednik, 
2. Bojan Pajić, stručni saradnik u Apelacionom sudu, zamjenik predsjednika, 
3. Milica Jovanović,  stručni saradnik u Pravobranilaštvu, član, 
4. Sanja Ilić Čerkezović, stručni saradnik  u Pravosudnoj komisiji, član, 
5. Merima Pejić, advokat u Kancelariji za pravnu pomoć, član, 
6. Smajila Kikić, sekretar Osnovnog i Apelacionog suda, član. 

 
  II   Disciplinska komisija  imenujе se na  period od dvije godine i to od 28. 09. 2026. 
godine do 28. 09. 2028. godine, uz mogućnost ponovnog imenovanja. 
 

   III  Disciplinska komisija odlučuje o težim povredama službene dužnosti u prvom 
stepenu po zahtjevu za pokretanje disciplinskog postupka koji pokreće disciplinski tužilac, a sve 
u skladu sa odredbama Zakona o službenicima i namještenicima u pravosuđu Brčko distrikta 
BiH i Pravilnika o disciplinskoj i materijalnoj odgovornosti zaposlenih u pravosuđu Brčko 
distrikta BiH. 
 

 IV  Predsjednik, zamjenik predsjednika i članovi Disciplinske komisije, ukoliko se 
njihov rad organizuje van radnog vremena, imaju pravo na novčanu naknadu od iznosu od po 
15% (petnaest posto) od prosječne bruto plate zaposlenih u pravosuđu isplaćene u mjesecu koji 
prethodi mjesecu u kojem se isplaćuje naknada. 
 

V  Ova odluka stupa na snagu danom donošenja. 
 
 

11. Davanje saglasnosti na Odluku o izmjeni Odluke o izgledu i upotrebi  službenih 
legitimacija i identifikacionih kartica u  Tužilaštvu Brčko distrikta BiH, broj: A-
685/2018 od 28. 08. 2026. godine 

 
Nakon obrazloženja i provedene diskusije, Komisija je jednoglasno donijela sljedeću 

 
                                                                  O D L U K U 

  
         Daje se saglasnost na Odluku o izmjeni Odluke o izgledu i upotrebi  službenih legitimacija 
i identifikacionih kartica u  Tužilaštvu Brčko distrikta BiH, broj: A-685/2018 od 28. 08. 2026. 
godine.  
 
 

12. Donošenje odluke o imenovanju Komisija za zapošljavanje po raspisanom Javnom 
konkursu  broj: SuPK-01-889/26-I od 07.08.2026. godine 

 
Konstatuje se da se predsjednik Komisije izuzima od razmatranja i odlučivanja po ovoj tački, i 
da sjednicom predsjedava Dejan Đurović, potpredsjednik Komisije i pravobranilac 
Pravobranilaštva Brčko distrikta BiH. 

Nakon obrazloženja i provedene diskusije, Komisija je jednoglasno donijela sljedeću 
 

  O D L U K U 
o imenovanju komisije za zapošljavanje po javnom konkursu broj: 

SuPK-01-889/26-I od 07.08.2026. godine 
 
 

I Imenuje se komisija za zapošljavanje direktora Kancelarije za pravnu pomoć Brčko 
distrikta BiH (na određeno vrijeme – mandat od četiri godine), 1 (jedan) izvršilac, u sastavu tri 
člana Pravosudne komisije: 
  

1. Damjan Kaurinović, predsjednik, 
2. Dragan Tomaš, član, 
3. Mehmed Bećić, član.  

 
Konstatuje se da predsjednik Komisije ponovo učestvuje u radu sjednice. 
 
 

13. Donošenje odluke o imenovanju Komisija za zapošljavanje po raspisanom Javnom 
konkursu  broj: SuPK-01-913/26-I od 07.08.2026. godine 

 
Nakon obrazloženja i provedene diskusije, Komisija je jednoglasno donijela sljedeću 
 

O D L U K U 
o imenovanju komisije za zapošljavanje po javnom konkursu broj:  

SuPK-01-913/26-I od 07.08.2026. godine 
 
 
I Imenuje se komisija za zapošljavanje sudskog policajca u Sudskoj policiji Brčko distrikta 
BiH (na neodređeno vrijeme), 4 (četiri) izvršioca, u sastavu tri člana: 
  

1. Rade Mitrović, predsjednik, 
2. Ivica Jurić, član, 
3. Vedad Osmanović, član.  

 
14. Verifikacija rješenja o prestanku radnog odnosa Branki Stevanović, referentu 

operateru-asistentu u Osnovnom sudu Brčko distrikta BiH 
 

Nakon obrazloženja, Komisija je jednoglasno verifikovala rješenje o prestanku radnog odnosa 
Branki Stevanović, referentu operateru-asistentu u Osnovnom sudu Brčko distrikta BiH. 
 
Nakon obrazloženja i obavljenih konsultacija sa predsjednikom Osnovnog suda Brčko distrikta 
BiH,  konstatuje se da je Komisija jednoglasno donijela sljedeću 
 

Odluku 
o raspisivanju javnog konkursa  

za popunjavanje upražnjenih radnih mjesta 
u pravosuđu Brčko distrikta BiH 

 
 

1. Referent-operater-asistent u Osnovnom sudu Brčko distrikta BiH, (na neodređeno 
vrijeme) .............................................................................................. 1 (jedan) izvršilac 

Prijave na konkurs podnose se od 09.09.2026. godine do 23.09.2026. godine. 
 

15.  Organizacija seminara za službenike i namještenike u pravosuđu Brčko distrikta 
BiH, na temu: „Vještine komunikacije sa  strankama – savremena poslovna 
komunikacija“;  

 
Nakon obrazloženja, konstatuje se da je Komisija jednoglasno donijela sljedeću 
 

ODLUKU 
 
 Pravosudna komisija Brčko distrikta BiH organizuje za službenike i namještenike u 
pravosuđu Brčko distrikta BiH seminar na temu: „Vještine komunikacije sa strankama – 
savremena poslovna komunikacija“, koji će se održati dana 17. 9. 2026. godine, u sali za 
edukaciju Pravosudne komisije Brčko distrikta BiH. 
 
 Za edukatora na seminaru imenuje se Miloš Todorović, direktor Centra za ekonomiju 
d.o.o. Banja Luka kao pravnog lica koje se bavi izvođenjem edukacija, a uključujući i oblast koja 
obuhvata predmetnu temu. 
 
 Edukator ima obavezu da učestvuje u pripremi, kreiranju i sastavljanju dnevnog reda 
seminara najkasnije 15 dana prije održavanja seminara, da organizuje praktični dio obuke, da 
pripremi i dostavi određenu temu u formi elektronskog materijala pripremljenog za korištenje u 
procesu edukacije najkasnije 15 dana prije održavanja seminara, da podnese izvještaj o evaluaciji 
seminara sa zaključcima seminara u roku od 8 dana od dana završetka seminara i da podnese 
obračun troškova edukacije uz prilaganje originalnih dokaza i dokumenata u roku od 8 dana od 
dana zaavršetka seminara. 
 
 Pravosudna komisija će obezbjediti tehničku podršku i uslove za održavanje seminara, 
kao i učešće službenika Pravosudne komisije koji će pomoći edukatoru u vršenju njegove 
dužnosti i sačinjavanju izvještaja i koji će obavljati ostale poslove koji su od značaja za uspješnu 
realizaciju seminara. 
 
 Pravosudna komisija Brčko distrikta BiH će snositi troškove organizacije seminara, 
troškove naknade imenovanom edukatoru i troškove prevoza, o čemu će se donijeti posebna 
odluka. 
 

16. Organizacija seminara za službenike i namještenike u pravosuđu Brčko distrikta 
BiH, na temu: „Rodna ravnopravnost u institucijama pravosuđa (uključujući 
rodno osjetljivu komunikaciju, seksualno uznemiravanje, radno okruženje i rodna 
diskriminacija i dr.) 

 
Nakon obrazloženja, konstatuje se da je Komisija jednoglasno donijela sljedeću 
 

ODLUKU 
 

       Pravosudna komisija Brčko distrikta BiH organizuje za službenike i namještenike u 
pravosuđu Brčko distrikta BiH seminar na temu: „Rodna ravnopravnost u institucijama 
pravosuđa (uključujući rodno osjetljivu komunikaciju, seksualno uznemiravanje, radno 
okruženje i rodna diskriminacija i dr.)“, koji će se održati dana 15. 10. 2026. godine, u sali za 
edukaciju Pravosudne komisije Brčko distrikta BiH. 

 Za edukatora na seminaru imenuje se Maida Ćehajić – Čampara, projektni koordinator 
organizacije Atlanska inicijativa iz Sarajeva.  
 
 Edukator ima obavezu da učestvuje u pripremi, kreiranju i sastavljanju dnevnog reda 
seminara najkasnije 15 dana prije održavanja seminara, da organizuje praktični dio obuke, da 
pripremi i dostavi određenu temu u formi elektronskog materijala pripremljenog za korištenje u 
procesu edukacije najkasnije 15 dana prije održavanja seminara, da podnese izvještaj o evaluaciji 
seminara sa zaključcima seminara u roku od 8 dana od dana završetka seminara i da podnese 
obračun troškova edukacije uz prilaganje originalnih dokaza i dokumenata u roku od 8 dana od 
dana zaavršetka seminara. 
 
 Pravosudna komisija će obezbjediti tehničku podršku i uslove za održavanje seminara, 
kao i učešće službenika Pravosudne komisije koji će pomoći edukatoru u vršenju njegove 
dužnosti i sačinjavanju izvještaja i koji će obavljati ostale poslove koji su od značaja za uspješnu 
realizaciju seminara. 
 
 Pravosudna komisija Brčko distrikta BiH će snositi troškove organizacije seminara, 
troškove naknade imenovanom edukatoru i troškove prevoza, o čemu će se donijeti posebna 
odluka. 
 

17.  Razmatranje Molbe za pomilovanje osuđene M.H. 
 

       Nakon obrazloženja, Komisija jednoglasno daje prijedlog gradonačelniku Brčko distrikta 
BiH da odbije prijedlog za pomilovanje osuđene M.N. 
 

18. Usvajanje zaključnog izvještaja o obavljenom radu za opšte dobro na slobodi 
osuđenog I.O.  

 
        Konstatuje se da je Komisija jednoglasno usvojila zaključni izvještaj o obavljenom radu za 
opšte dobro na slobodi za osuđenog I.O. iz Brčkog. 

 
19. Razno 

        
     Sekretar Pravosudne komisije informisao je članove: 
-  O održanom zajedničkom sastanak sa predstavnicima izvršne i zakonodavne vlasti Brčko 
distrikta BiH. Tema sastanka bila je aktuelna situacija i problemi u vezi sa pitanjem izvršavanja 
mjera pritvora i kazne zatvora po presudama sudova Brčko distrikta BiH u entitetima, te 
ponalaženje modaliteta za pronalaženja trajnog i održivog rješenja; 
-   Trenutnom statusu  Nacrta zakona o  državnim službenicima i namještenicima u institucijama 
Brčko distrikta BiH. 
 
        Konstatuje se da je navedene informacije Komisija primila k znanju. 
 
        Povodom  usmenog zahtjeva zamjenika glavnog tužioca Vladimira Tepavčevića, u vezi sa 
mandatom i sastavom Komisije za uslovni otpust, konstatovano je da Stručna služba  blagovremeno 
pokrene proceduru za ponovno imenovanje Komisije za uslovni otpust te da uputi poziv institicijama 
za dostavljanje podataka  i prijedlog gradonačelniku  za imenovanje. 
 
       Kako se više niko nije javio za riječ, 283. redovna sjednica završena je u 9.39 sati.  
 
   Zapisnik vodila                                                Predsjednik 
Jelena Milovanović                                                                   Pravosudne komisije 

   
                                                Safet Pizović 


